Antur yr Actau


Iacháu?

Actau pennod 5, adnod 12 – 16
Ffaith1

Roedd Iesu Grist yn poeni am bobl sâl

Ffaith 2

Mae’r Testament Newydd yn disgrifio Iesu yn iacháu pobl sâl

Ffaith 3

Pan anfonodd Iesu ei ddeuddeg disgybl allan rhoddodd awdurdod iddyn nhw i fwrw ysbrydion drwg allan o bobl a iacháu pob clefyd ac afiechyd Mathew 10 adnod 1

Ffaith 4
Ar ôl i Iesu adael y ddaear, roedd y disgyblion yn dal i iacháu pobl yn enw Iesu (Actau 3 – Pedr a Ioan yn iacháu’r dyn oedd yn methu cerdded.  Wyt ti’n cofio?)

Ffaith 5

Roedd pobl Jerwsalem yn sylweddoli bod gwyrthiau iacháu yn digwydd yn enw Iesu Grist o Nasareth.  Mae Dr Luc (Doctor cofia!) yn disgrifio pobl sâl yn cael eu cario allan at y disgyblion.
Yr apostolion yn iacháu llawer o bobl
12 Roedd yr apostolion yn gwneud llawer o wyrthiau rhyfeddol ymysg y bobl – gwyrthiau oedd yn dangos fod Duw gyda nhw. .....14 Ac eto roedd mwy a mwy o bobl yn dod i gredu yn yr Arglwydd – yn ddynion a merched. 15 Ac roedd pobl yn dod â chleifion allan i'r stryd ar welyau a matresi yn y gobaith y byddai o leia cysgod Pedr yn disgyn ar rai ohonyn nhw wrth iddo gerdded heibio. 16 Roedd tyrfaoedd hefyd yn dod o'r trefi o gwmpas Jerwsalem gyda phobl oedd yn glaf neu’n cael eu poenydio gan ysbrydion drwg, ac roedd pob un ohonyn nhw yn cael eu hiacháu. 
Ffaith 6

Mae pobl yn dal i gael eu hiacháu yn enw Iesu Grist heddiw.  Rydw i’n credu fod hynny yn ffaith.  Mae yna Gristnogion ym mhob rhan o’r byd yn gweddïo dros bobl sâl, rhai yn ddifrifol sâl, ac mae pobl yn cael eu hiacháu.  Nid pawb – a dydw i ddim yn gallu egluro pam dydy Duw ddim yn iacháu pawb, a pam fod rhai pobl yn dioddef yn ofnadwy gydag afiechyd. Ond pan rydyn ni’n gweddïo dros bobl sâl, rydw i yn credu fod Iesu yn helpu nhw mewn rhyw ffordd. Os wyt ti am ddarllen am bobl yn cael help fel hyn, dos i wefan Eglwys Bresbyteraidd Cymru  http://www.ebcpcw.org.uk a chlicio ar adran y Weinidogaeth Iacháu – mae cylchlythyr bob chwarter gyda’r newyddion diweddaraf.

Beth am weddïo dros bobl sâl dyn ni’n gwybod amdanyn nhw, a’u henwi o flaen Duw, yn enw Iesu

Neu

Beth am weddïo dros gleifion mewn ysbyty arbennig.

